
	ՀՀ առողջապահության նախարարություն
	23.12.2022

	
	ԱԱ/11/30586-2022

	1. 	Կառավարության 2014 թվականի սեպտեմբերի 4-ի «Հայաստանի Հանրապետության առողջապահության բնագավառի բժշկական, ստոմատոլոգիական, դեղագիտական, հանրային առողջապահական մասնագիտությունների և նեղ մասնագիտությունների ցանկերը հաստատելու մասին» թիվ 952-Ն որոշման Հավելված 1-ում և 2-ում սահմանվում են «էնդոկրինոլոգիա» և «ֆթիզիատրիա» մասնագիտությունները, ուստի առաջարկում եմ առաջնորդվել վերոհիշյալ որոշման մեջ կիրառվող սահմանումներով:
	Ընդունվել է։ Կիրառվող սահմանումները համատասխանեցվել են։

	2. 	Նախագծի 1-ին կետի 18-րդ ենթակետում նախատեսված «3) առկայության դեպքում՝ հիվանդության պատճառական կապի վերաբերյալ համապատախան փաստաթուղթը։» ձևակերպումը առաջարկում եմ հստակեցնել, քանի որ հստակ չէ, թե ում կողմից է տրամադրվելու «հիվանդության պատճառական կապի վերաբերյալ համապատախան փաստաթուղթը»:
	Ընդունվել է։
Նախագծի 1-ին կետի 18-րդ ենթակետը խմբագրվել է՝ հստակեցնելով, որ հիվանդությունների կամ վնասվածքների պատճառական կապի վերաբերյալ փաստաթուղթը կարող է տրվել համապատասխան մարմնի կողմից։ Դրանք շատ տարբեր են, հետևաբար սույն որոշման մեջ դրանց թվարկելը նպատակահարմար չէ (ՊՆ ԿՌԲՀ, ԱԱԾ, ոստիկանություն, գործատուներ, ՄՍԾ և այլն)։

	3. Նախագծի 1-ին կետի 43-րդ ենթակետով կատարվող փոփոխության վերաբերյալ հայտնում եմ, որ որևէ կերպ հիմնավորված չէ օրգանների փոխպատվաստման պարագայում անձին լիովին առողջացած համարելու հանգամանքը: Հաշվի առնելով վերոգրյալը` առաջարկում եմ քննարկել կատարվող փոփոխության նպատակահարմարությունը:
	Չի ընդունվել։ 
Նախագծում չի դիտարկվում առողջ կամ հիվանդ լինելու, այլ հաշմանդամություն ունենալու հանգամանքը։ Օրգանների փոխպատվաստման պարագայում անձի առողջական վիճակը և նրա կենսագործունեության (գործունեության) հետ կապված դժվարությունները հնարավոր կլինի գնահատել 3 ամիս անց՝ համապատասխան վերականգնողական միջամտություններից հետո։ Ներկայիս  բժշկագիտության նվաճումները հաճախ նպաստում են անձի լիարժեք վերականգնմանը։ Թերևս, փոխպատվաստումից հետո հետագա ընթացքը տարբեր անձանց մոտ կարող է ընթանալ տարբեր կերպ, հետևաբար հաշմանդամությունը կարելի է գնահատել առնվազն 3 ամիս անց։

	4. Նախագծի հիմնավորման մեջ կիրառվում են «հարբժիշկներ», «հարբժշկական մասնագետներ» ձևակերպումները: Ելնելով ոլորտը կարգավորող իրավական ակտերում կիրառվող հասկացությունների բնույթից` առաջարկում եմ հիշյալ ձևակերպումները փոխարինել «հարբժշկական ծառայություններ մատուցող մասնագետներ» ձևակերպմամբ:
	Ընդունվել է։ Ձևակերպումները փոխվել են։

	Ազգային անվտանգության ծառայություն
	23.12.2022

	
	11/1550

	Առաջարկություններ և դիտողություններ չկան
	Ընդունվել է ի գիտություն։

	Ֆինանսների նախարարություն
	27.12.2022

	
	01/34-2/22851-2022

	Առաջարկություններ և դիտողություններ չկան
	Ընդունվել է ի գիտություն։

	Կրթության, գիտության, մշակույթի և սպորտի նախարարություն
	27.12.2022

	
	01/09.3/32828-2022

	Առաջարկություններ և դիտողություններ չկան
	Ընդունվել է ի գիտություն։

	Պաշտպանության նախարարություն
	27.12.2022

	
	ՊՆ/510/6296-2022

	Առաջարկություններ և դիտողություններ չկան
	Ընդունվել է ի գիտություն։

	ՀՀ ոստիկանություն

	29.12.2022

	
	1/21/115781-22


	Առաջարկություններ և առարկություններ չկան
	Ընդունվել է ի գիտություն։

	ՀՀ արդարադատության նախարարություն


	12.01.2023

	
	01/27.1/1424-2023

	1. «Հայաստանի Հանրապետության կառավարության 2022 թվականի հուլիսի 28-ի N  1180-Ն և N 1177-Ն որոշումներում փոփոխություններ և լրացումներ կատարելու մասին և Հայաստանի Հանրապետության կառավարության 2004 թվականի սեպտեմբերի 23-ի N 1456-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 17-րդ ենթակետով նախատեսվում է Հայաստանի Հանրապետության կառավարության 2022 թվականի հուլիսի 28-ի N 1180-Ն որոշման (այսուհետ՝ Որոշման) հավելվածի 22-րդ և 47-րդ կետերում «որոշման» բառից հետո լրացնել «(վարչական ակտի)» բառերը:
Այսպիսով, նպատակ ունենալով ապահովել տերմինական միասնականությունը, առաջարկում ենք նույնաբովանդակ լրացում կատարել նաև Որոշման հավելվածի 39-րդ կետում:
Սույն դիտողությունը վերաբերում է նաև Նախագծի 1-ին կետի 21-րդ ենթակետին, որով առաջարկվող լրացումն անհրաժեշտ է կատարել նաև վերոգրյալ հավելվածի մյուս կետերում:

	Ընդունվել է։
Կատարվել է
համապատասխան լրացումներ։

	2. Նախագծի 1-ին կետի 28-րդ ենթակետով նախատեսվում է ուժը կորցրած ճանաչել Որոշման հավելվածի 28-րդ կետը, որով սահմանած էր հեռակա փորձաքննություն իրականացնելու վերաբերյալ կարգավորումներ:
Նախագծին կից ներկայացված հիմնավորման համաձայն՝ Նախագծով առաջարկվում է ուժը կորցրած ճանաչել 28-րդ կետը, համաձայն որի՝ անձի ֆունկցիոնալության փաստաթղթային գնահատում, այն էլ միայն բժշկական փաստաթղթերի հիման վրա։ Այնինչ նոր մոդելով գնահատումը ենթադրում է ոչ միայն բժշկական բաղադրիչի գնահատում, այլև սոցիալական, մասնավորապես անձի գործունեությունն ու մասնակցությունը, իսկ հեռակա կարգով անձի այս բաղադրիչի գնահատում իրականացնելը գործնականորեն անհնար է։ 
Սակայն, առկա Հիմնավորումը հնարավորություն չի տալիս լիարժեք կերպով գնահատել, թե ինչ հանգամանքերով է պայմանավորված հեռակա փորձաքննություն իրականացնելու անհնարինությունը:
Հետևաբար, առաջարկում ենք Հիմնավորումը լրամշակել և ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան, համաձայն որոնց՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
	Ընդունվել է։
Հիմնավորումը լրամշակվել է։

	          3. Նախագծի 1-ին կետի 38-րդ ենթակետով լրացվող նոր 50.2-րդ կետում անհրաժեշտ է հստակեցնել, թե ինչ եղանակով են անձինք սահմանված փաստաթղթերը ներկայացնում Միասնական սոցիալական ծառայություն:
	Ընդունվել է։
Կետում կատարվել է համապատասխան փոփոխություն։ 

	4. Նախագծի 1-ին կետի 38-րդ ենթակետով լրացվող նոր 50.3-րդ կետի համաձայն՝ Ծառայությունը սույն կարգի 50.2-րդ կետում նշված փաստաթղթերը սկանավորում կամ մուտքագրում է էլեկտրոնային համակարգ։ Փաստաթղթերի ուսումնասիրության արդյունքում, ինչպես նաև հաշվի առնելով ախտաբանական գործընթացի յուրահատկությունները, ծառայությունը մեկամսյա ժամկետում ընդունում է որոշում, որով հաստատում կամ ժխտում է մահվան պատճառը` կապված արտադրական վնասվածքի կամ մասնագիտական հիվանդության կամ զինվորական ծառայության և այլ հանգամանքների հետ` պայմանավորված պատճառահետևանքային կապի առկայությամբ կամ բացակայությամբ և մահացածի ընտանիքի չափահաս անդամին կամ անչափահաս անդամի օրինական ներկայացուցչին հանձնում որոշումը:
Այսպիսով՝ վերոնշյալ կետում անհրաժեշտ է նշել, թե որ պահից է սկսվելու հաշվվել սահմանված մեկամսյա ժամկետը, ինչպես նաև՝ նշել, թե երբ է ընտանիքի չափահաս անդամին կամ անչափահաս անդամի օրինական ներկայացուցչին հանձվում որոշումը:

	Ընդունվել է։
Կատարվել է համապատասխան փոփոխություն։

	5. Նախագծի 1-ին կետի 44-րդ ենթակետն անհրաժեշտ է խմբագրել՝ նկատի ունենալով, որ կետադրական նշանը շաղկապով փոխարինել հնարավորություն «Նորմատիվ իրավական ակտերի մասին» օրենքի 33-րդ հոդվածի 1-ին մասում առկա չէ:

	Ընդունվել է։
Ենթակետը խմբագրվել է։

	6. Նախագծի 1-ին կետի 46-րդ ենթակետում «Հավելվածի 79-րդ կետից» բառերն անհրաժեշտ է փոխարինել «Հավելվածի 78-րդ կետից» բառերով:

	Ընդունվել է։
Կատարվել է համապատասխան փոփոխություն։

	7. Նախագծի 2-րդ կետով նախատեսվում է փոփոխություններ և լրացումներ կատարել Հայաստանի Հանրապետության կառավարության 2022 թվականի հուլիսի 28-ի N 1177-Ն որոշման մեջ, մինչդեռ դրանում համապատասխան փոփոխությունների և լրացումների անհրաժեշտությունն ու նպատակահարմարությունը պատճառաբանող փաստարկներ առկա չեն: Ուստի՝ Հիմնավորումն այդ մասով նույնպես անհրաժեշտ է լրամշակել:

	Ընդունվել է։ Հիմանվորման մեջ կատարվել է լրացում։

	8. Նախագծի 2-րդ կետի 1-ին ենթակետում «հետևյալ բովանդակությամբ» բառերն առաջարկում ենք փոխարինել «հետևյալ խմբագրությամբ» բառերով՝ հաշվի առնելով «Նորմատիվ իրավական ակտերի մասին» օրենքի 33-րդ հոդվածի դրույթները:
Սույն դիտողությունը վերաբերում է նաև Նախագծի 2-րդ կետի 4-րդ ենթակետին:

	Ընդունվել է։
Կատարվել են համապատասխան փոփոխություններ։

	9. Անհրաժեշտ է խմբագրել Նախագծի 2-րդ կետի 5-րդ ենթակետը և այն շարադրել առավել հստակ:

	 Ընդունվել է ի գիտություն։
Նախագծի 2-րդ կետի 5-րդ ենթակետը հստակ է սահմանված։ 

	10. Նախագծից անհրաժեշտ է հանել «Երևան 0010, Նալբանդյան 13, հեռ.՝ (374 60) 65 40 75 info@service.am, www.socservice.am» բառերը:

	Ընդունվել է։
Կատարվել է համապատասխան փոփոխություն։ 




